
Errealitateari antza emateko saioa

CORRALITO hitza ez zaigu arrotza dagoencko.
Argentinan aspaldian eta Grezian berriki eman du
zer esana. Gurean, krisi garaia iritsi zaion Navarrismo
delakoaren erraiak ezagutzeko balio izan digu. Izen-
buruan dator Corralito delakoa. Foral du adjektibo.
Aparteko saio honetan, alta, foruaren izaera herria-
ren zerbitzuan egon beharrean, tokiko boteretsuek
kapitalismoaren aldeko ekosistema nola bihurtu
duten kontatzen digu Ivan Giménezek.

1936ko Altxamendu frankistaren 40 urteko
bakealdiak beste hainbeste urterako urrundu zuen
demokrazia. Nafarroan kapitalak berezko balio izan
du Errepublika hondoratu zutenen inozentzia eros-
teko, baita egungo demokraziaren euskarriak
zementatzeko ere.

Nafarroak mundua liluratuko edo harrituko
zuela esan omen zuen William Shakespearek. Esae-
ra topikoa, tipikoa, mitikoa bilakatu da. Egiari zor,
neronck ez dut behin ere garbi izan Nafarroak eus-
kaldunok liluratu ala harritu ote gaituen. Biak bate-
ra, naski.

Nolanahi den ere, aspaldian ez nuen sentitu
horrenbeste pena/larritasuna eta asebetetzea aldi
berean liburu bat irakurtzean. Ez dakit inoiz bi sen-
timendu kontrajarri horiek horren bateratuak hau-
teman ote ditudan!

Francoren erregimenaren alde antolatu zen lehenbiziko
Xabieraldietako bat. Giménezek Nafarroako
erregimenaren zimenduak ditu aztergai liburuan.

Beharbada, liburuko gertakari historikoak
horren krudelak —horren urrunak eta hurbilak aldi
berean— eta iragancko errepikapenak direlako,
oraindik ere geure errealitatea onartzeko “irents”
ezinak izatea. E/ corralito foral liburuak errealitate
hori ontzeko balio digu. Edo antza ematen lagun-
tzeko bederen. W

